
9. Gastos: cláusula 19ª do prego de cláusulas
administrativas.

Pontevedra, 14 de xuño de 2005.

Julio Dapena Outomuro
Secretario xeral

Raimundo González Carballo
Teniente alcalde

DEPUTACIÓN PROVINCIAL
DE PONTEVEDRA

Resolución do 14 de xuño de 2005 pola
que se anuncia o concurso para a sub-
ministración dun compactador de pneu-
máticos para o parque de maquinaria.

Obxecto: a contratación da subministración dun
compactador de pneumáticos, de conformidade co
prego de prescricións técnicas que figura no expe-
diente.

Tipo de licitación: fíxase en 87.150 euros, IVE
incluído.

Plicas: durante os quince días naturais seguintes
ao da publicación do anuncio no Diario Oficial de
Galicia.

Fianzas: a provisional do 2% do orzamento de lici-
tación e a definitiva do 4% do prezo de adxudicación.

Información: Servizo de Contratación da deputa-
ción, teléfono 986 80 41 01 e páxina web:
http://www.depontevedra.es

Pontevedra, 14 de xuño de 2005.

Rafael Louzán Abal
Presidente da Deputación Provincial de Pontevedra

Carlos Cuadrado Romay
Secretario da Deputación Provincial de Pontevedra

Resolución do 14 de xuño de 2005 pola
que se anuncia o concurso para a sub-
ministración de dous rodos vibradores e
dúas cargadoras retroescavadoras.

Obxecto: a contratación da subministración de
dous rodos compactadores-vibradores (lote nº 1) e
dúas cargadoras retroescavadoras 4×4 (lote nº 2),
de conformidade co prego de prescricións técnicas
que figura no expediente.

Tipo de licitación: fíxase nas cantidades que se
detallan, IVE e gastos de matriculación incluídos
nas máquinas que o precisen.

-Lote nº 1: dous rodos a 60.100 euros cada rodo:
120.200 A.

-Lote nº 2: dúas cargadoras retroescavadoras 4×4,
a 70.600 euros cada cargadora retroescavadora:
141.200 A.

Total: 261.400 A.

Plicas: durante os quince días naturais seguintes
ao da publicación do anuncio no Diario Oficial de
Galicia.

Fianzas: a provisional do 2% do orzamento de lici-
tación e a definitiva do 4% do prezo de adxudicación.

Información: Servizo de Contratación da deputa-
ción. Teléfono: 986 80 41 01 e páxina web:
http://www.depontevedra.es.

Pontevedra, 14 de xuño de 2005.

Rafael Louzán Abal
Presidente da Deputación Provincial de Ponteveda

Carlos Cuadrado Romay
Secretario da Deputación Provincial de Pontevedra

MANCOMUNIDADE DE CONCELLOS
GALEGOS DO CAMIÑO FRANCÉS

Edicto.

Formulada e rendida a conta xeral do orzamento
da Mancomunidade de Municipios do Camiño Fran-
cés, correspondente ao exercicio económico de 2004,
e informada pola Comisión Especial de Contas,
exponse ao público cos documentos que a xustifican,
na Secretaría do Concello de Portomarín, por espazo
de quince días hábiles contados a partir da publi-
cación do presente anuncio no BOP co obxecto de
que os interesados lexítimos poidan examinala e for-
mular, por escrito dirixido o alcalde-presidente da
mancomunidade, as reclamacións e observacións
que consideren oportunas, perante o prazo de expo-
sición e os oito días seguintes, de conformidade co
disposto no artigo 212 do Real decreto lexislati-
vo 2/2004, do 5 de marzo, polo que se aproba o
texto refundido da Lei reguladora das facendas
locais, artigo 116 da Lei 7/1985, do 2 de abril, e
460.3º do Real decreto lexislativo 781/1986, do 18
de abril, e demais disposicións concordantes.

Portomarín, 2 de xuño de 2005.

Eloy Rodríguez López
Presidente da Mancomunidade de Concellos

Galegos do Camiño Francés

c) OUTROS ANUNCIOS

FUNDACIÓN HOSPITAL VERÍN

Anuncio de contratación de persoal de
diversas categorías para esta fundación.

No uso das atribucións recollidas no artigo 3 da
Lei 10/1996, do 5 de novembro (DOG nº 227, do
20 de novembro), o Padroado da Fundación Pública
Hospital Verín, acorda a convocatoria das corres-

pondentes probas de selección de persoal, con res-
pecto aos principios de igualdade, mérito, capaci-
dade e publicidade, segundo determina o artigo 2
da citada lei.

Na súa virtude, a dirección da Fundación Pública
Hospital Verín fai pública o proceso de selección
do seu persoal, de conformidade coas seguintes

Bases

Primeira.-Normas xerais.

1. Obxectivo do proceso: o proceso selectivo ten
obxecto a cobertura con carácter indefinido de deter-
minadas prazas vacantes existentes na Fundación
Pública Hospital Verín.

2. O número de prazas que se cubrirán neste pro-
ceso selectivo é a que se especifica, para cada unha
das categorías no citado anexo I, con expresión das
reservadas ás quendas de acceso libre, se é o caso,
reserva do 5% para minusválidos conforme co esta-
blecido na disposición adicional sétima da Lei
1/1988, do 26 de maio, da Fundación Pública de
Galicia.

3. Os aspirantes poderán participar nunha das
quendas citadas. Se da instancia que presenten non
se deducira a súa opción, serán excluídos provi-
sionalmente, a reserva da súa posterior emenda no
prazo de 10 días naturais. De non ser así, quedarán
definitivamente excluídos. Polo tanto, tras a publi-
cación da listaxe definitiva de admitidos e excluídos,
non se permitirá ningún tipo de emenda ou acla-
ración ao respecto.

4. Reservarase un 10% das prazas convocadas para
a su provisión pola quenda de promoción interna.
As prazas non cubertas por esta quenda incremen-
taranse ás convocadas polo acceso libre.

5. Reservarase un 10% das prazas convocadas para
o persoal doutras institucións incluídas no ámbito
do convenio de fundacións. As prazas non cubertas
por esta quenda incrementaranse ás convocadas polo
acceso libre.

O feito de figurar na relación de admitidos, non
prexulga que se lles recoñeza aos interesados a pose-
sión dos requisitos exixidos no procedemento que
se convoca.

Segunda.-Requisitos dos candidatos.

Todos os requisitos exixidos nesta base deberán
ser posuídos polos aspirantes, na data en que remate
o prazo de presentación de instancias.

1. Requisitos comúns para todas as categorías.

a) Posuír a nacionalidades española ou a dalgún
Estado membro da Unión Europea ou do Espazo Eco-
nómico Europeo ou ter o dereito á libre circulación
de traballadores conforme o Tratado da Comunidade
Europea.

b) Teren cumpridos os dezaoito anos de idade e
non ter acadado a idade de xubilación, no momento
da publicación desta convocatoria.

c) Non padecer enfermidade nin estar afectado
por limitacións físicas ou psíquicas que sexan incom-
patibles co desempeño das correspondentes fun-
cións.

d) Non ter sido separado, mediante expediente dis-
ciplinario, do servizo de calquera das administra-
cións públicas nos seis anos anteriores á convoca-
toria, nin atoparse inhabilitado con carácter firme
para o desempeño de funcións públicas nin, se é
o caso, para a correspondente profesión.

e) Ter aboadas as taxas por dereito de exame. Os
discapacitados que xustifiquen a súa condición non
terán que aboar os ditos dereitos. Tampouco aboarán
estes os membros de familias que acrediten a súa
condición de familia numerosa clasificadas na cate-
goría especial, no caso de ser membros da categoría
xeral terán unha bonificación do 50%.

Para optar a estas reducións de taxas será preciso
xustificar as condicións que a sustentan.

f) Estar en posesión da titulación exixida que para
cada unha das categorías que se convocan se espe-
cifica, ou dunha superior, no anexo I desta resolución
ou estar en condicións de obtela dentro do prazo
de presentación da instancias.

g) Quen concorra pola quenda de promoción inter-
na, terá que acreditar unha antigüidade de 2 anos
como persoal fixo da fundación.

h) Para acceder ás prazas reservadas para persoal
doutras institucións sanitarias públicas galegas
sometidas ao convenio de referencia, deberase de
acreditar unha antigüidade como persoal fixo na
categoría a que se opta, como mínimo dun ano.

2. Reserva para minusválidos.

Naquelas categorías en que, por razón do número
de prazas convocadas, se reservan prazas para prover
pola quenda para minusválidos, os aspirantes, ade-
mais de posuír os requisitos xerais, cómpre que teñan
recoñecida unha discapacidade igual ou superior ao
33%, conforme a normativa vixente.

3. Instancia.

1. Os que desexen participar na selección de per-
soal terán que presentar necesariamente o modelo
de instancia, por duplicado, que se especifica no
anexo II.

2. A devandita instancia terá que cubrirse con
todos os datos solicitados.

En todo caso, unha vez que sexa debidamente
rexistrada a solicitude e logo de entregarlle o exem-
plar para o interesado, na folla do exemplar para
a Fundación Pública Hospital Verín deberá levar
grampado o xustificante do aboamento das taxas,
xunto coa fotocopia do documento nacional de iden-
tidade ou pasaporte, a non presentación da dita docu-
mentación será motivo de exclusión provisional.

No caso de acceder pola quenda de reserva para
minusválidos, xuntarase tamén fotocopia da certi-

ficación que recolla a dita condición, para os efectos
de quedar exentos de aboar as taxas.

A instancia acompañarase documentación xusti-
ficativa de estar en posesión do título do curso de
iniciación ou perfecionamento, segundo a categoría
a que se opte, ou equivalente debidamente homo-
logado pola Dirección Xeral de Política Lingüística
da Consellería de Educación e Ordenación Univer-
sitaria da Xunta de Galicia para os efectos da exen-
ción prevista na base quinta.

Persoal facultativo: perfeccionamento.

Técnico A: perfeccionamento.

Enfermeiros/as: perfeccionamento.

Diplomado en informática: perfeccionamento.

Informático FP II: perfeccionamento.

Técnico especialista en radiodiagnóstico: perfec-
cionamento.

Técnico especialista en laboratorio: perfeccio-
namento.

Auxiliares de enfermaría: iniciación.

Subalterno: iniciación.

3. O prazo para a presentación das instancias será
de vinte días naturais, contado a partir do día seguin-
te ao da publicación desta resolución do Diario Ofi-
cial de Galicia.

4. As instancias para participar na selección de
persoal poderán presentarse no rexistro xeral da Fun-
dación Pública Hospital Verín, nas direccións pro-
vinciais do Sergas, ou a través de calquera dos pro-
cedementos do artigo 38 da Lei 30/1992, do 26 de
novembro, de réxime xurídico das administracións
públicas e do procedemento administrativo común,
modificado pola Lei 4/1999, do 13 de xaneiro.

5. Os aspirantes deberán de aboar os seguintes
dereitos de exame:

Persoal facultativo: 37,45 A.

Técnico A: 37,45 A.

Enfermeiros/as: 32,25 A.

Diplomado en informática: 32,25 A.

Informático FP II: 28,09 A.

Técnico especialista en radiodiagnóstico: 28,09 A.

Técnico especialista en laboratorio: 28,09 A.

Auxiliares de enfermaría: 22,89 A.

Subalterno: 18,73 A.

O referido importe será ingresado, como máximo
o último día da presentación de instancias, na conta
que ten aberta a Fundación Pública Hospital Verín
na oficina de Caixa Galicia de Verín co número
2091-0409-93-3040008071.

Os aspirantes que non aboen os dereitos de exame
no prazo establecido serán excluídos automatica-
mente.

6. Os aspirantes interesados en participar en varias
categorías das ofertadas deberán utilizar unha ins-
tancia diferente para cada categoría á que se pre-
senten. Igualmente, pagarán o importe dos dereitos
de exame para cada categoría.

En caso de erros ou omisión na consignación da
categoría, a quenda de acceso, así como de dis-
crepancia co importe de aboamento das taxas de
exame, a listaxe provisional de admitidos e excluídos
establecerá unha exclusión provisional, que poderá
ser emendada no prazo fixado dos 10 días naturais,
contados desde o día seguinte ao da súa publicación.

7. A simple transferencia do ingreso non suporá,
en ningún caso, a substitución do trámite de pre-
sentación de modelo de instancia no prazo e na forma
prevista nesta base.

8. Os aspirantes con minusvalía, opten ou non
opten por participar na quenda reservada para
minusválidos, poderán sinalar na instancia as adap-
tacións de tempo e medios para a realización dos
exercicios, cando esta adaptación sexa necesaria.
As devanditas adaptacións non desvirtuarán, en nin-
gún caso, o contido das probas de valoración da
aptitude dos aspirantes.

9. En todo caso, os tribunais reservarán para si
o dereito a exixir que se acredite convenientemente
a existencia ou non de calquera requisito de par-
ticipación dos aspirantes en calquera momento ante-
rior á resolución definitiva da selección de persoal.

10. A consignación de datos falsos na instancia
ou na documentación achegada polos aspirantes san-
cionarase coa anulación da solicitude, sen prexuízo
das demais medidas legais que correspondan.

O enderezo que figure nas instancias considerarase
como o único válido para os efectos de notificación,
sendo responsabilidade exclusiva dos aspirantes tan-
to o erro na súa consignación, como a comunicación
a Fundación Pública Hospital Verín de calquera cam-
bio nel.

Terceira.-Admisión de aspirantes.

1. Expirado o prazo de presentación de instancias,
a Fundación Pública Hospital Verín, tras a clasi-
ficación e revisión das achegadas, ditará unha reso-
lución declarando con carácter provisional os aspi-
rantes admitidos e excluídos, co motivo da exclusión,
para cada unha das categorías.

2. Esta resolución publicarase, nos taboleiros de
anuncios da Fundación Publica Hospital Verín, na
páxina web do Sergas (www.sergas.es) e nos diarios
La Voz de Galicia e La Región, indicaranse os lugares
nos que se poderán examinar as listaxes de aspi-
rantes admitidos e excluídos.

3. Os aspirantes excluídos disporán dun prazo de
dez días naturais, contados a partir do día seguinte
ao da publicación da resolución, indicado no pará-
grafo anterior, para que poidan corrixir, se é o caso,
o defecto que motivou a súa exclusión.

4. Á vista das peticións de reparación achegadas
á Fundación Pública Hospital Verín, publicará na
forma descrita no número 2 desta base, as listaxes
definitivas de aspirantes admitidos e excluídos para
cada categoría. Para este efecto, a estimación ou,
se é o caso, desestimación das ditas peticións de
reparación entenderanse implícitas na resolución
que publique a listaxe definitiva.

5. Devolveránselles os dereitos de exame aos aspi-
rantes excluídos definitivamente da selección de
persoal sempre e cando o soliciten no prazo dun
mes contado a partir do día seguinte ao da publi-
cación nos lugares descrito no punto 2 da base 4
desta convocatoria, debendo de solicitalo por escrito
coa fotocopia da solicitude presentada.

Cuarta.-Tribunais.

1. Os tribunais cualificadores da selección de per-
soal para cada unha das categorías que se convocan,
serán nomeados pola Fundación Pública Hospital
Verín.

Formaranse tres tribunais:

Tribunal para persoal sanitario facultativo.

Tribunal para persoal sanitario non facultativo.

Tribunal para persoal non sanitario.

Un membro de cada un dos citados tribunais cua-
lificadores será nomeado polo comité de empresa,
sendo necesario que este teña unha titulación igual
ou superior á requirida para acceder ás prazas do
tribunal que vai formar parte.

Correspóndenlle aos tribunais as funcións relativas
á determinación concreta do contido das probas e
á cualificación dos aspirantes, tanto na fase de exame
como na de concurso, así como, en xeral, a adopción
de cantas medidas sexan precisas para o desenvol-
vemento correcto das probas selectivas e a resolución
de incidencias, polo que non poderán disolverse ata
as correspondentes sinaturas dos contratos indefi-
nidos dos aspirantes que resulten seleccionados.

Os tribunais que se nomeen deberán resolver, tanto
na fase de exame como na fase de concurso, todas
as dúbidas que puideran xurdir, así como as situa-
cións derivadas daqueles casos non recollidos nesta
convocatoria, axustándose, en todo momento, ao
establecido na lexislación do procedemento admi-
nistrativo común.

2. Os tribunais terán a súa sede, para os efectos
de comunicación e incidencias na Fundación Públi-
ca Hospital Verín, sita na estrada de Laza, s/n, 32600
Verín, Ourense, podendo dispoñer que nesta sede
unha persoa, membro ou non deles, ou unha unidade
administrativa, atenda no posible cantas cuestións
sexan formuladas en relación co concurso-oposición.

3. Os tribunais estarán compostos dun número de
membros non inferior a cinco, debendo designarse
o mesmo número de membros suplentes.

O tribunal poderá dispoñer a incorporación aos
seus traballos dos asesores especialistas ou de apoio
que estime oportunos. Os ditos asesores limitaranse
a prestar a súa colaboración nas especialidades téc-
nicas, con voz e sen voto.

4. Os membros dos tribunais deberán absterse de
intervir, notificándollo á autoridade convocante,
cando concorra neles algunha das circunstancias
previstas no artigo 28 da Lei 30/1992, do 26 de
novembro, de réxime xurídico das administracións
públicas e do procedemento administrativo común,
modificada pola Lei 4/1999, do 13 de xaneiro, ou
cando nos seis anos anteriores á convocatoria rea-
lizaran tarefas específicas de preparación de aspi-
rantes para o ingreso na mes categoría. O presidente
poderá solicitar dos membros do tribunal declaración
expresa de non atoparse incurso nas circunstancias
ás que se fai referencia neste número. Así mesmo,
os aspirantes, poderán recusar os membros do tri-
bunal cando ao seu xuízo concorran as ditas cir-
cunstancias.

5. Os tribunais terán a categoría primeira das pre-
vistas no artigo 26 do Decreto 144/2001, do 7 de
xuño, sobre indemnizacións por razón do servizo ao
persoal con destino na Administración autonómica
de Galicia.

Quinta.-Procedemento de selección.

A) Fase de exame.

1. A fase de exame, en cada unha das categorías
que se convocan, consistirá na realización dos exer-
cicios que para cada unha delas fixen os tribunais
con base nos temarios do IV, que se poderán con-
sultar na web www.sergas.es.

O exame constará de dúas partes:

1.1. Exame de galego, constará de 10 preguntas
tipo test, alcanzándose unha cualificación de apto
ou non apto, sendo este exame eliminatorio no pro-
ceso. A consideración de apto alcanzarase co 50%
das preguntas correctas.

Estarán exentos da realización deste exame aque-
les candidatos que teñan acreditado, conxuntamente
coa instancia, a posesión do curso de (iniciación
ou perfeccionamento segundo a categoría) ou equi-
valente debidamente homologado pola Dirección
Xeral de Política Lingüística da Consellería de Edu-
cación e Ordenación Universitaria da Xunta de
Galicia.

1.2. Exame tipo test de coñecementos específicos
sobre a especialidade ou categoría. Este exame cons-
tará de 100 preguntas para todas as categorías excep-
to para persoal facultativo que se substituirá por
unha memoria e no caso do persoal de informática
pola realización de unha proba práctica.

O sistema de puntuación será de 0,5 puntos por
pregunta, contándose como negativas aquelas erró-
neas.

No caso da memoria e proba práctica o tribunal
puntuará de 0 a 50 o resultado da proba.

2. As datas de realización das probas serán anun-
ciadas nos taboleiros de anuncios da Fundación
Pública Hospital Verín, na páxina web do Sergas
(www.sergas.es) e nos seguintes diarios La Voz de
Galicia e La Región, así como nas direccións pro-
vinciais do Sergas da Coruña, Lugo, Ourense e
Pontevedra.

3. Os tribunais adoptarán as medidas oportunas
para garantir que os exercicios da fase de exame
tipo test sexan corrixidos sen que se coñeza a iden-
tidade dos aspirantes, excluíndose aqueles que teñan
marcas ou figuras que permitan coñecer a identidade
do opositor. Ao remate das probas tipo test entre-
garanse a cada aspirante a folla autocopiativa do
seu exame así como o cuestionario de preguntas.
O formulario coas respostas correctas publicarase
con posterioridade ao exame.

4. Os exercicios da fase de exame realizaranse
no lugar e á hora que se fixe nunha resolución da
autoridade convocante que deberá publicarse nos
taboleiros de anuncios da Fundación Pública Hos-
pital Verín, na páxina web do Sergas (www.sergas.es)
e nos diarios La Voz de Galicia e La Región, e nas
direccións provinciais do Sergas da Coruña, Lugo,
Ourense e Pontevedra.

5. As probas de carácter práctico serán fixadas
polo tribunal para cada categoría que así se esta-
blecera.

6. En calquera momento os aspirantes poderán
ser requiridos polos membros do tribunal coa fina-
lidade de acreditar a súa personalidade.

7. Os aspirantes serán convocados para cada exer-
cicio nun único chamamento, sendo excluídos do
proceso de selección os que non comparezan. En
todo caso para garantir a unidade de acto non serán
tidas en conta causas de forza maior ou calquera
outra causa para emendar a non comparecencia.

8. En calquera momento do proceso selectivo, se
o tribunal tivera coñecemento de que algún dos aspi-
rantes non cumpre un ou varios dos requisitos exixi-
dos por esta convocatoria, logo da audiencia do inte-
resado, debe propoñer a súa exclusión á autoridade
convocante. De mesmo xeito, o tribunal deberá dar
conta das inexactitudes ou falsidades nas que pui-
dera incorrer os aspirantes, para os efectos pro-
cedentes.

9. Se o tribunal, de oficio ou con base nas recla-
macións que os interesados poidan presentar nos
dous días hábiles seguintes á realización da proba,
anulase algunha ou algunhas das preguntas incluídas
nun exercicio, anunciariao publicamente xunto coa
publicación das puntuacións dos distintos exercicios
da fase de oposición, nos taboleiros da Fundación
Pública Hospital Verín, na páxina web do Sergas
(www.sergas.es) e nas direccións provinciais do Ser-
gas da Coruña, Lugo, Ourense e Pontevedra.

10. Tras a publicación das puntuacións dos exer-
cicios da fase de exame, os interesados poderán pre-
sentar reclamación perante o tribunal no prazo de
cinco días naturais contados a partir do día seguinte
ao da publicación referida no punto anterior.

11. O tribunal poderá acordar, nos exames tipo
test, a inclusión de preguntas reserva que deberán
ser contestadas polos aspirantes, ampliándose en tal
suposto e de forma proporcional o tempo de rea-
lización do exercicio.

12. Unha vez rematada a primeira fase do proceso
selectivo, os tribunais de selección farán público
un acordo coa listaxe de persoas que superaron a
dita fase. Cada tribunal establecerá o corte na súa
lista, sempre que acaden o 50% da puntuación máxi-
ma asignada á fase de exame ou proba práctica.

13. A fase de exame terá unha ponderación asig-
nada do 50% da nota final (50 puntos).

No caso dos facultativos esta fase será substituída
pola presentación dunha memoria, e no caso dos
postos de informática, o tribunal poderá establecer
a realización dunha proba de carácter práctico.

B) Fase de concurso.

1. Rematada na súa totalidade a fase de exame,
o tribunal publicará un acordo nos taboleiros da Fun-
dación Pública Hospital Verín, na páxina web do
Sergas (www.sergas.es) e nas direccións provinciais
do Sergas da Coruña, Lugo, Ourense e Pontevedra,
no que declarará rematada a fase de exame, e se
abrirá un prazo de quince días naturais contados
desde o seguinte ao da súa publicación para que
os ditos aspirantes acheguen, nos lugares indicados
na base segunda punto 3.4, a documentación acre-
ditativa dos méritos que aleguen.

Se algún aspirante non achegara calquera tipo de
mérito, o tribunal, de oficio, outorgaralle cero puntos
na fase de concurso.

Non entanto, todos os aspirantes, sen excepción,
que superaran a fase de oposición, deberán achegar
inescusablemente a seguinte documentación, pois
en caso contrario quedarían excluídos do proceso
selectivo:

a) Fotocopia compulsada do título exixido para
o ingreso na correspondente categoría, segundo do
disposto no anexo I desta resolución.

b) Os aspirantes que accedan polas quendas de
promoción interna e de discapacitados deberán ache-
gar, ademais da documentación anterior, orixinal ou
certificación compulsada acreditativa, segundo os
requisitos descritos nos puntos 2 e 3 da base segunda
desta resolución.

2. A nota final da fase de concurso serán un 30%
da nota final (30 puntos).

3. Na fase de concurso, os servizos prestados en
postos de xefatura/coordinación/supervisión, com-
putaranse como prestados na praza básica desde que
se obtivo o nomeamento.

A puntuación destes servizos prestados será a que
resulte de aplicar, para cada categoría, o baremo
previsto no anexo III desta resolución e que se pode-
rán consultar na páxina web www.sergas.es e nos
taboleiros de anuncios das direccións provinciais
do Sergas e nos da propia Fundación Pública Hos-
pital Verín.

4. Igualmente achegaranse, mediante orixinal ou
fotocopia compulsada, os documentos acreditativos
dos méritos comprendidos dentro da epígrafe de for-
mación, e que se relacionan no anexo III desta reso-
lución e que se poderán consultar na páxina web
www.sergas.es e nos taboleiros de anuncios das
direccións provinciais do Sergas e nos da propia
Fundación Pública Hospital Verín.

5. Tanto a valoración dos servizos prestados como
da formación que compoñen esta fase de concurso
enténdense referidas ao día anterior da publicación
do DOG desta convocatoria.

6. Os tribunais poderán requirir, de oficio, dos
aspirantes ou de calquera Administración pública,
a documentación complementaria ou as aclaracións
precisas coa finalidade de asegurar a máxima obxec-
tividade na adxudicación da puntuación nesta fase
de concurso.

7. Realizada polo tribunal a baremación corres-
pondente, publicarase nos taboleiros da Fundación
Pública Hospital Verín, na páxina web do Sergas
(www.sergas.es) e nas direccións provinciais do Ser-
gas da Coruña, Lugo, Ourense e Pontevedra, o anun-
cio da súa exposición, con indicación da puntuación
obtida por cada aspirante na epígrafe de experiencia
e no de formación, así como a valoración total da
fase de concurso. Contra a baremación os aspirantes
que o consideren oportuno poderán presentar recla-
mación perante o propio tribunal no prazo de dez
días naturais contados a partir do seguinte ao da
súa publicación nos lugares indicados o principio
deste parágrafo.

8. A vista das reclamacións achegadas e realizadas,
se é o caso, as oportunas correccións á baremación
inicialmente asignada a cada aspirante, o tribunal
publicará nos lugares sinalados no punto anterior
o acordo que conteña a relación de aspirantes, por
la orde puntuación acadada, indicando a puntuación
obtida en cada unha das fases e a puntuación total
que será a suma de ambas as dúas.

9. O sistema de desempate efectuarase a prol dos
aspirantes que tiveran maior puntuación na fase de
exame no seu conxunto, de persistir aínda o empate,
dirimirase a prol do aspirante con maior puntuación
na epígrafe de experiencia profesional e de ser nece-
sario na epígrafe de formación da fase de concurso.
Por último, decidiría a maior idade do aspirante.

10. En ningún caso o tribunal poderá declarar que
superaron a selección de persoal un número de aspi-
rantes superior ao de prazas convocadas. Tal decla-
ración será nula de pleno dereito.

11. A Fundación Pública Hospital Verín procederá
á contratación laboral indefinida das persoas selec-
cionadas cun período de proba, sempre e cando non
o teñan superado. Os postos de traballo que per-
manezan vacantes pola renuncia das persoas selec-
cionadas cubriranse de xeito correlativo por aqueles
que obteñan a seguinte puntuación na listaxe defi-
nitiva de seleccionados. Poderanse declarar desertos
aqueles postos de traballo nos que non se atope a
persoa axeitada para ocupalo.

C) Fase de entrevista.

1. A nota final da fase de entrevista será un 20%
da nota final (20 puntos).

2. A fase de entrevista consistirá nunha entrevista
regrada e sendo esta determinada e consensuada
polos membros dos correspondentes tribunais.

Verín, 31 de maio de 2005.

Francisco Javier Puente Prieto
Director da Fundación Pública Hospital Verín

Persoal facultativo

Categoría Área de traballo Titulación Quenda
libre

Total

Facultativo Medicina interna Especialista en aparello dixestivo 1 1

Facultativo Obstetricia e xine-
coloxía

Especialista en obstetricia e
xinecoloxía

3 3

Facultativo Rehabilitación Especialista en rehabilitación 1 1

Facultativo Traumatoloxía e
cirurxía ortopédica

Especialista en traumatoloxía e
cirurxía ortopédica

2 2

Facultativo Cirurxía xeral Especialista en cirurxía xeral e
aparello dixestivo

1 1

Facultativo Oftalmoloxía Especialista en oftalmoloxía 2 2

Facultativo Medicina interna Especialista en reumatoloxía 1 1

Facultativo Radioloxía Especialista en radiodiagnóstico 1 1

Facultativo Urxencias Especialista en medicina familiar
e comunitaria ou licenciado en
medicina e cirurxía con credita-
ción do ministerio para pre 95

3 3

Categoría Titulación Traslado Quenda
libre

Promoc.
interna

Minusv. Total

ATS/DUE ATS/DUE 1 10 1 1 13

TER FP de 2º na rama
sanitaria, especialida-
de radiodiagnóstico

0 1 0 0 1

TEL FP de 2º na rama
sanitaria, especialida-
de laboratorio

0 1 0 0 1

Auxiliar
enfermaría

FP de 1º na rama
sanitaria

0 5 0 0 5

Persoal non sanitario

Categoría Titulación Traslado Quenda
libre

Total

Informático Diplomado en informática ou
superior

0 1 1

Técnico A Licenciado en cc. económicas ou
empresariais

0 1 1

Informático FP II FP de 2º na rama informática de
xestión ou superior

0 1 1

Subalterno Estudios primarios ou superiores 0 1 1

